
Ana Isabel Lorenzo Fraga, concelleira do Bloque Nacionalista Galego e no seu nome, 
E X P Ó N:


Que o día 30 de decembro do pasado ano, varios veciños da parroquia de Cornazo presentaron un escrito neste Concello solicitando que  lle fosen reparados os danos e perxuicios causados polas obras de desmonte e explanación que a empresa Terra de Cruces, S.L. estivo realizando sen ningún tipo de autorización no Monte de Cornazo e dos que esta Entidade Local é igualmente responsable ó non cumprir coa súa obriga de inspeccionalas obras e non esixir á referida empresa no seu momento o cumprimento da legalidade urbanística.

Pois ben, pese ó tempo transcurrido, e á obriga que pesa sobre a Administración de resolver tódalas solicitudes que lle sean presentadas, os interesados non tiveron aínda resposta ou resolución algunha ó respecto, polo que O GRUPO MUNICIPAL DO BLOQUE NACIONALISTA GALEGO solicita que se nos informe dos trámites que se realizaron e  estado no que se atopa o expediente ó que deu lugar a devandita reclamación e por qué razón se deixa transcorrer o prazo máximo que legalmente se prevé para que a Administración dicte tal resolución. 

Asemade, recordamos que no pasado pleno da Corporación Municipal do día 25 de marzo, a unha das preguntas feitas por este grupo municipal, o Sr. Alcalde  respondeu que “Eles sempre contestan a tódolos escritos”. Resulta evidente, pois, que dita aseveración non se cumpre en absoluto e, que ademáis se dá a casualidade de que o maior incumprimento se produce con respecto a aqueles expedientes nos que a Entidade Local ten a súa cota de responsabilidade. 

Polo exposto, 


SOLICITO, teña por presentado o escrito que antecede e, en consecuencia, se acceda ó que no mesmo se deixa interesado.

Vilagarcía de Arousa,  a 31 de marzo de 2004.

SR. ALCALDE – EXCMO. CONCELLO DE VILAGARCÍA

